
ხონის	მუნიციპალიტეტის	დასახლებებში	საქართველოს	რეგიონებში
განსახორციელებელი	პროექტების	ფონდიდან	სოფლის	მხარდაჭერის	პროგრამის

ფარგლებში	დასაფინანსებელი	პროექტების	შერჩევის	მიზნით	დასახლების
საერთო	კრებების	და	ამომრჩევლებთან	კონსულტაციების	ინიცირების	შესახებ

	 საქართველოს	 ორგანული	 კანონის	 „ადგილობრივი	 თვითმმართველობის
კოდექსი“	 54-	 ე	 მუხლის	 პირველი	 პუნქტის	 „ე.ე“	 ქვეპუნქტის,	 საქართველოს
კანონის	 „ზოგადი	 ადმინისტრაციული	 კოდექსი“-ს	 57-ე,	 180-ე	 მუხლების,
საქართველოს	 მთავრობის	 2018	 წლის	 28	 დეკემბრის	 №654	 დადგენილებით
დამტკიცებული	 „საქართველოს	 სახელმწიფო	 ბიუჯეტით	 გათვალისწინებული
საქართველოს	 რეგიონებში	 განსახორციელებელი	 პროექტების	 ფონდიდან
სოფლის	 მხარდაჭერის	 პროგრამის	 ფარგლებში	 დასაფინანსებელი	 პროექტების
შერჩევის	პროცედურების	და	კრიტერიუმების	პირველი	მუხლის	მე-6	პუნქტის	„ა“
ქვეპუნქტის,	 ამავე	 მუხლის	 მე-7	 პუნქტისა	 და	 ხონის	 მუნიციპალიტეტის	 მერის
პირველი	 მოადგილის	 გერასიმე	 მჟავანაძის	 მოხსენებითი	 ბარათის	 (რეგN60-
602401174;	11/01/2024წ	)	საფუძველზე,

ვ	ბ	რ	ძ	ა	ნ	ე	ბ:

1.	 საქართველოს	 რეგიონებში	 განსახორციელებელი	 პროექტების	 ფონდიდან
სოფლის	 მხარდაჭერის	 პროგრამის	 ფარგლებში	 დასაფინანსებელი	 პროექტის
შერჩევის	 მიზნით	 დასახლებებში,	 რომლებშიც	 რეგისტირებული	 ამომრჩევლების
რაოდენობა	 შეადგენს	 არაუმეტეს	 500	 ამომრჩეველს,	 მოწვეულ	 იქნას
დასახლებების	 საერთო	 კრებები,	 ხოლო	 დასახლებებში,	 რომლებშიც
რეგისტრირებული	 ამომრჩევლების	 რაოდენობა	 შეადგენს	 500-ზე	 მეტ
ამომრჩეველს,	 გაიმართოს	 ამომრჩევლებთან	 კონსულტაციები	 დანართი	 1-ით
განსაზღვრულ	თარიღებში.

2.	 მერიის	 სივრცითი	 მოწყობის,	 ინფრასტრუქტურის,	 ტრანსპორტისა	 და
არქიტექტურის	 სამსახურს	 და	 მერის	 წარმომადგენლებს	 ადმინისტრაციულ
ერთეულებში	დაევალოთ	მოქალაქეებისგან	საპროექტო	წინადადებების	მიღება	და
მათი	კონსულტირება	საპროექტო	წინადადების	შემუშავების	პროცესში.

3.	 თითოეული	 დასახლებაში	 განსახორციელებელი	 პროექტისთვის	 ზღვრული
საორიენტაციო	თანხის	ოდენობა	განისაზღვროს	დანართი	1-ის	მიხედვით.

4.	მოქალაქეებისგან	საპროექტო	წინადადებების	 მიღება	 განხორციელდეს	 მერიის
სივრცითი	 მოწყობის,	 ინფრასტრუქტურის,	 ტრანსპორტისა	 და	 არქიტექტურის



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

სამსახურსა	 და	 ადმინისტრაციულ	 ერთეულებში	 მერის	 წარმომადგენლობებში,
ასევე	საპროექტო	წინადადებები	მიიღება	ელექტრონულად	შემდეგ	ელექტრონულ
მისამართზე	 khonismeria@yahoo.com,	 ყოველდღე,	 09-დან	 18	 საათამდე,	 2024
წლის	24	იანვრის	ჩათვლით.

5.	 დასახლებების	 საერთო	 კრებების	 სხდომების	 და	 ამომრჩევლებთან
კონსულტაციების	 დღის	 წესრიგი	 განისაზღვროს	 ერთი	 საკითხით:	 დასახლებაში
ჩასატარებელი,	 საქართველოს	 რეგიონებში	 განსახორციელებელი	 პროექტების
ფონდიდან	 სოფლის	 მხარდაჭერის	 პროგრამის	 ფარგლებში	 დასაფინანასებელი
პროექტ(ებ)ის	შერჩევა.

6.	 სოფლის	 მხარდაჭერის	 პროგრამის	 საკითხებზე	 მოსახლეობასთან
ურთიერთობაზე	და	საპროექტო	წინადადებების	მიღებაზე	უფლებამოსილი	პირები
განისაზღვრონ	დანართი	2-ის	შესაბამისად.

7.	 ბრძანება	 შეიძლება	 გასაჩივრდეს	 ერთი	 თვის	 ვადაში	 სამტრედიის	 რაიონულ
სასამართლოში	(მის:	ქ.	სამტრედია,	ძმები	ნინუების	ქუჩა	№1).

8.	ბრძანება	ძალაშია	კანონით	დადგენილი	წესით	საჯაროდ	გამოცხადებისთანავე.

ლადო	ჯურხაძე

ხონის	მუნიციპალიტეტის	მერია-მერი


		2024-01-11T18:03:23+0400
	SELF-GOVERNING UNIT OF KHONI MUNICIPALITY f10a6e6a4308fafcd215c74b4bd1f0c4ddcc18da


	



